Екінші жұбайы мен бірінші балалары: кім қымбатырақ?
Дереккөзі: Біздің психология 03.11.2009.

Авторы: Юлия Василькина

Ең жиі кездесетін проблемалардың бірі – бұл екінші әйелдерінің бірінші некеден туған балалармен және олардың аналарымен қарым-қатынасы. Екі әйел ( бірінші және екінші әйелі) көбінесе ерлерін және оның бос уақытын бөлісе алмайды. Жағымсыз эмоциялардың едәуір бөлігі бірінші некеден туған балаға тиеді, өйткені шатақ тудырушы ілік - тап сол бала болып шығады. Бүгін біз балалар «үлкендердің ойынынан» зардап шекпес үшін қарым-қатынасты қалай құру керектігі туралы және екінші некені сақтап қалу үшін не істеу керектігі туралы әңгімелесеміз.
Әркімнің өз орны бар.

Кирилл, 32 жаста: « Бірінші некеден менің 7 жасар ұлым бар. Оның өз өтініші бойынша былтырғы жаздан бері мен оны өзіме алдым. Бірінші әйелімнің күйеуге шыққан адамын менің балам жақтырмады. Ол кезде мен де екінші рет үйленгенмін. Екінші әйелім қуанған жоқ, керісінше, егер өзіміздің баламыз болмаса, кетемін деді. Некеде тұрғанымызға 2 жыл болды. Ұлым өзін керексізбін  деп сезінуінен қорқамын, балам мен әйелім арасында екіге жарылам деп шаршадым».
Алена, 25 жаста: « Біздің ұлымыз бір жарым жаста. Бұл күйеуімнің екінші некесі, бірінші некеден 12 жастағы қызы бар. Тек соның кесірінен біз үнемі ұрсысамыз. Себебі: ол екі отбасына өмір сүреді, бірінші әйелімен әлі қоштаса алмай жүр, ол себеппен де, себепсіз де телефон шала береді. Мен оның қызына дұрыс қарамайтындай көреді, «несі дұрыс емес»деген сұраққа үндемейді. Ертеден кешке дейін жұмыста, бір ғана демалысында қызыммен болуға кедергі жасама деп ренжиді. Бірақ бізге де әке мен күйеу керек қой, мен қазір қатты долданатын болып жүрмін. Тіпті қазір күйеуім бірінші қызы үшін айырылысқысы келеді».
Бұл екі хат – бір проблемаға екі түрлі көзқарастың  куәсі: «бірінші әйелі-екінші әйелі-ер адам» үшбұрышындағы шиеленіскен қарым- қатынастар. Жағдайды түсінуге тырысайық, ол үшін бізге « отбасы жүйесі»  түсінігін енгізу қажет. Оны қалай түсінуге болады? Отбасы жүйесі , егер суретін салса, генеалогиялық терекке ұқсайды. Оған енетіндер:
· Жүйесінің суретін салып отырған адам;
· Оның барлық  ағалары мен апайлары,оның ішінде некесіз туғандар да;

· Оның ата-аналары, олардың ағалары мен апайлары және отбасылары, сондай-ақ әжелері, аталары;

· әйелдері ( бірінші, екінші, үшінші), сондай-ақ айырылысу себебінен некелер пайда болған немесе бала туған маңызды сүйіспеншілік байланыстар;
Сонымен, бірінші және екінші әйелдер бір отбасы жүйесіне біріктірілді. Егер кестеге қарасақ, онда әркімнің өз орны бар екені байқалады. Соған сәйкес жүйенің ішінде әр әйелдің өз орны бар. Және бірінші некеден туған ортақ балалар да өз орындарында. Екінші некеден туған балалар да - өз орындарында. 
Бұл жүйе туралы айтқан кезде «бұрынғы» әйелі деген сөзді саналы түрде қонданбаймын, өйткені отбасы жүйесінде «бұрынғылар» болмайды, ол барлық мүшелерін, тіпті қайтыс болғандарын да қамтиды. Ал әйелдері мен күйеулерінің онда: бірінші, екінші, үшінші деген орындары бар. Бірақ құрмет тұғырындағыдай емес, тек бұл жүйеде пайда болу ретін көрсету үшін.
Адамдар ажырасқанда, олар күйеуі мен әйелі болудан қалады, бірақ оларға ортақ отбасы жүйесінде олар өмірбақи бірінші күйеуі және бірінші әйелі болып қалады. Сондай-ақ олар өмірбақи өздерінің балалары үшін ата-ана болып қалады. Отбасы жүйесінің заңы бойынша: кейінірек келгендер өздеріне дейін болғандарды сыйлауы керек. Бұл дегеніңіз, бірінші әйел – үнемі өзінің орнында.Екінші әйел оның орнын баспайды, жүйеде оның өз орны бар – екінші нөмірлі. Егер екінші әйелі мұны түсінсе, онда бұл неке біршама тұрақты болғаны. Егер түсінбесе және әйел өзіне тиесілі емес орынға ұмтылса, онда неке - ерте ме, кеш пе, бұзылады.
Балалармен де дәл осылай. Егер әйелі бірінші некеден туған балаларды сыйламаса және өздерінің ортақ балалары күйеуі үшін «артық» болуын қаласа, онда ол – менмендік болғаны және ол міндетті түрде ажырасуға әкеп соғады. Бірінші бала үнемі бірінші бала болып қалады. Келесі балалардың - өз орындары бар. Өзінің баласын оған тиесілі емес орынға «тықпалау» -өзінің некесіне өз қолымен ор қазу деген сөз. Бұл біздің бір әңгімеміздің кейіпкері Аленаға арналған ұсыным.Некеңізді сақтағыңыз келсе, бірінші әйелін, үлкен баласын сыйлаңыз. Баламен қанша уақыт бірге болуы туралы шешім қабылдауды күйеуіңіздің өзі шешсін. Мұндай ұсынымды естігенде кейбіреулерді үрей билейді. « Өз бетімен кетеді ғой. Егер мен тыйып отырмасам, бар уақытын сонда өткізетін болады!» - дейді олар. Шын мәнісінде олай емес. Егер адамды тұсауға ұмтылса, ол одан босауға ұмтылады. Ал адам еркін болса, босауға ұмтылмайды, жүйе жайлы тепе-теңдікке келеді: ер адам бірінші некеден туған балаға да, екінші отбасына да риза көңілмен  уақыт бөледі.
Мұндай жағдайда ер адамға мынадай ұсыным беруге болады: арандату мен қулықтарға алданбау керек. Мысалы, Кириллдің жағдайында оның әйелі құқығы жоқ рөлді атқаруға ұмтылуда. Әйел күйеуінің бірінші әйелі мен бірінші баласын сыйлағанда ғана неке тұрақты болады. Ал егер сыйламаса – ажырасу уақыт пен шыдамдылықтың еркінде.
Екінші неке тек бірінші неке есебінен ғана болуы мүмкін. Әсіресе, екінші некеге әкелген жағдайлар, бірінші неке әлі де маңызын жоймаған кезеңде пайда болса. Жаңа неке  құру үшін, жұбайлар өздерінің бақыты тек бірінші әйелі мен балаларының есебінен (сондай-ақ егер әйел күйеуде болса, бірінші күйеуі есебінен) болуы мүмкін болғанын және онда өздерінің де кінәсі бар екенін мойындауы керек. Мұндай мойындау сыйластыққа ұласуға тиісті. Кейде бұл өте ауыр, өйткені тастап кеткен әйел сыйлауға тұрмайтындай сөздер айтып, қылықтар жасайды. Бірақ бұл ашынудан екенін түсіну керек. Мұндай жағдайда екінші әйел мен күйеулер кінәсін жеңілдету үшін: « Егер ол өзін солай ұстаса, біздің еш кінәміз жоқ, ажырасқанымыз дұрыс болды. Мұндай адаммен бірге тұруға бола ма?» - деп ойлайды. Бірақ бұлай ойлау өте қауіпті. Бірінші әйеліне деген сыйластықты сақтау керек, сонда ерте ме, кеш пе ол өз «пайдасын» тигізеді.
Әйелге арналған ұсыным.

Ольга, 24 жаста: « Менің жігітімнің ажырасқанына жарты жыл болды, олардың 1,5 жаста ұлы бар.Ол баласын өте жақсы көреді, демалыс сайын сонда барады, онымен ойнайды, материалдық жағынан көмектеседі. Мен оның баласымен кездесуіне қарсы емеспін, бірақ бұрынғы әйелі оны әлі де сүйеді. Оған үнемі өзі телефон соғып, демалыста келесің бе деп сұрайды, баланың құлағаны, тұрғаны, еңбектегені, аузына не салғаны туралы неше түрлі бос сөздермен хат жазады. Бұл мені ашуландырады. Ол келгенде, бала үшін емес,  өзі үшін қатты қуанатын сияқты. Онымен қоймай, қанша қажет болса, сонша күтемін дейді. Біздің ара қатынасымыздан бір сызат тауып, бізді ұрыстыруға тырысатын сияқты.Ол болса мені жұбатып, оған ешқашан оралмайтынын, тек мені ғана сүйетінін, менен басқа ешкімнің керек емесін айтып ант-су ішеді. Бірақ бәрібір, ол сол жақта болғанда, мен өзімді қоярға жер таба алмаймын».
Сонымен, біздің алдымызда, егер солай айту қолайлы болса, екінші әйелдерге немесе ер адамның жаңа танысына тән үйреншікті жағдайлар. Сүйікті ер адамыңмен қарым-қатынасыңды сақтап қалу үшін, оның бірінші әйелімен және бірінші некеден туған балаларымен өзіңді қалай ұстау керек?
· Сіз еріңізді бұрынғы некесімен және одан туған балаларымен қоса қабылдауыңыз керек. Өткен өмірді сызып тастай алмайсың. Егер оның өткен өмірін қабылдай алмасаңыз, онда оны толық қабылдамағаныңыз ( «мына жерін – жақсы көремін, мынасын- жек көремін»). Сіз еріңіздің өткен өмірі туралы білесіз, ендеше оны ескере отырып, өмір сүруге міндеттісіз.
· Оның бұрынғы әйелі сіздің психологиялық есендігіңіздің қамын ойлауға міндетті емес екенін есіңізде сақтаңыз.Оның өз шындығы бар, сіздің сезімдеріңізде оның шаруасы жоқ, ол оны ескермейді, оған бір минут та шүбә келтірмеңіз.

· Егер сіз оған ашулы болсаңыз, онда бұл – сіздің кінәлі екеніңізді сезінуіңіз, бірақ оны сіз сыртыңызға шығармайсыз. Осы жағдайда зардап шегуші - нақ сол әйел. Сіз өзіңіздің қарым-қатынасыныңзды  соның есебінен және олардың ортақ балаларының есебінен құрып отырсыз. Бұған жауапкершілікпен және сыйластықпен қараңыз.
· Бірінші әйелі мен сіздің күйеуіңіз өздерінің балаларының тәрбиесі бойынша араласуға құқы бар. Тіпті  балалардың амандығы үшін олар солай істеуге тиісті. Бірінші әйелі үйге телефон соғуға, әкесіне не болып жатқанын айтуға, қажет болса көмек сұрауға құқы бар. Бейтарап болыңыз.
· Күйеуіңіздің бірінші некеден туған балаларымен араласуын шектемеңіз. Сыйлық беру, тәтті тарату, алдандырумен ғана шектелмей, ол балалармен қарым-қатынас орнатуға тырысыңыз. Бірінші әйелі өз балаларының сізбен араласуына қарсы болуы да мүмкін. Әсіресе мұндай жағдай ажырасқаннан кейін 1 жыл бойы болуы мүмкін. Көндіруге тырыспаңыз және ренжімеңіз, әкесінің өзі араласуына рұқсат етіңіз. 
· Екінші әйеліне жағу үшін бірінші әйелімен және балаларымен араласуын тоқтатқан еркектің өз еркі жоқ екенін және тек еруші екенін есте сақтау керек. Бір кездері сізбен де ол солай етуі мүмкін. Екінші рет үйленген еркек бірінші некеден туған балаларына мықты әке болып, бірінші әйелімен «зиялы» қарым-қатынаста қалғаны әлдеқайда жақсы. 
· Егер осы некеңізден бала тусаңыз, оның әкесі үшін бірінші балаларынан артық болғанын талап етпеңіз. Көбінесе әйелдер: «Оларға қарағанда (бірінші балаларына) енді сен бізге керексің» дейді. Сіздің балаңыз өзіне тиесілі емес орынды басуын талап етуге құқыңыз жоқ. Бірінші баланың орны – бос емес, сіздің балаңыздың өз орны бар. Әкесінің өзінің балаларымен де, сіздердің ортақ балаларыңызбен де араласуға мүмкіндігі болуы керек.
Көбінесе бала – «өткен» мен «қазір» күресінің себебі ғана. Еркек « бас сыйлық» ретінде ортасында жүреді. Кейбіреуге бұл ұнайды, бірақ бұл рөл еркек үшін өте ыңғайсыз. Егер күрес шектен шығып кетсе, екінші некеге қауіп төнуі мүмкін, бірақ бірінші әйел де «ұпай» жинай алмайды. Ең бастысы, бұл жағдайда балалар зардап шегеді, бірінші некеден туған да, екінші некеден туған да.
Екі әйелмен де қарым-қатынасыңызды қалыптастырып, екінші неке мен балалардың амандығын сақтап қалу үшін ер адамдарға мынадай кеңес ұсынуға болады:
· Екінші некеге тұрғанмен, сіз бірінші әйеліңіз екеуіңіз ата-ана болып қалатындарыңызды (жұбайлар болмағанмен) ұмытпаңыздар;
· Ажырасқаннан кейін қандай қылықтар көрсетсе де бірінші әйеліңізге сыйластықпен қараңыз.

· Екінші әйеліңіздің бірінші некеден туған балаларыңызбен араласуына ұмтылысын қолдап, дамытуға тырысыңыз. Бұл қарым-қатынас орнағаны жақсы, бірақ ол балаларды өзінің баласындай жақсы көруін талап етпеңіз. Әйеліңізді мақтап, балалармен қарым-қатынасындағы жетістіктерін ескеріп отырыңыз.

· Қарым-қатынастарыңызды неғұрлым « ашық» етуге тырысыңыз. Көбінесе екінші әйелдері бұрынғы қарым-қатынастары қалпына келуінен қорқып, бірінші әйелдерінен қызғанады, сондықтан бірінші некеден туған балалармен араласуын шектеуге тырысады. Екінші әйеліңіз сіз үшін қазір – ең  басты, ең сүйікті әйел екеніне көзін жеткізу сіздің қолыңызда. Бірінші әйеліңізге сіз тек қана балалардың анасы ретінде қарайтыңызға көзі жетсе, ол балаларға да, бірінші әйеліңізге де жайлы болады.
· Екінші әйеліңіз бірінші некеден туған балаларды өз баласындай көрмейтінін түсіну керек. Бұл тағы да әулет сатысын шатастыру ұмтылысы болып табылады, енді еркек тарапынан. Екінші әйелдің отбасылық жүйесінде оның баласы өзі үшін бірінші болады, ал еркектің баласы – тек бірінші некеден тараған жанама бұтақ болады.
· Егер екінші некеден бала туса, ер адам тұңғыш баласы өзін керексіз екенмін деп есептей ме деп қорқады. Оған « Сен мен үшін үнемі бірінші боласың» деп түсіндірсе жеткілікті. Сонымен сіз өзіңіздің балаларыңыздың әулеттік сатысындағы орнын айқындап бересіз. «Бірінші» бұл жағдайда «негізгі» деген сөздің синонимі емес. Бірақ бала тынышталып, өзінің керек екенін сезінуге көмектеседі.
Барлық ұсынымдар жүйелі-феноменді жолға және Берт Хеллингердің отбасылық орналастыру тәртібіне негізделген. Негізгісі, оны түсіну керек – ауыр кінә сезімі тәкаппарлықпен және бұрынғы қарым-қатынасты қабылдамаумен бүркемеленеді. Бұл туралы Б. Хеллингер былай деп жазады: « Жаңа жұбайлар өздерінің кінәларын мойындап, кінәсіз болмайтынын түсінгенде ғана жаңа қатынас сәтті болады. Сол кезде ғана қатынас тереңдеп, өзін өзі алдаудан құтылады»
Екінші қарым-қатынас – сапасы жағынан басқа. Бірақ ол бақыттырақ емес дегенді білдірмейді.
